
1. ӨРГӨДӨЛ, ГОМДЛЫН СУДАЛГАА

Санхүүгийн зохицуулах хорооны Хяналт шалгалт, зохицуулалтын газар нь хөрөнгө оруулагч, үйлчлүүлэгчдээс ирүүлсэн өргөдөл, гомдлыг хянаж, санал дүгнэлт гарган хуульд заасан эрх хэмжээний хүрээнд урьдчилан шийдвэрлэх чиг үүргийг хэрэгжүүлдэг. 

2021 онд албан бичгээр болон цахимаар нийт 699 өргөдөл, гомдол ирүүлснээс албан бичгээр буюу цаасаар нийт 475 өргөдөл, гомдол ирүүлснийг хүлээн авч тайлант хугацаанд 454 өргөдлийг шийдвэрлэж, 21 өргөдөл хуулийн хугацаанд хянагдаж байна. 
Цахимаар даатгал 19, үнэт цаас 37, банк бус санхүүгийн байгууллага 30, хадгаламж зээлийн хоршоо 2, зохицуулалтын бус 136 асуудлаар ирүүлсэн нийт 224 өргөдөл гомдолд хариу, утсаар болон ажлын байран дээр ирсэн 2206 иргэн, хуулийн этгээдэд зөвлөгөө мэдээлэл тус тус өгч ажилласан.

Хүснэгт 1. Нийт өргөдлийн тоо (Албан бичгээр буюу цаасаар)
	№
	Салбар
	2019 он
	2020 он
	2021 он



	1
	Даатгал
	186
	269
	201

	2
	Үнэт цаас
	81
	130
	143

	3
	ББСБ
	70
	90
	84

	4
	ХЗХ
	9
	10
	21

	5
	Бусад
	-
	-
	26

	
	Нийт
	346
	499
	475


Хороонд 2020 онд ирүүлсэн нийт өргөдөл, гомдлын тоог өмнөх оны мөн үетэй харьцуулахад 44.2 хувиар өссөн, 2021 онд ирүүлсэн нийт өргөдөл, гомдлын тоог өмнөх онтой харьцуулахад 4.9 хувиар буурсан үзүүлэлттэй байна. 

1.1 Салбарын үзүүлэлтүүд

Тусгай зөвшөөрөл эзэмшигч, үйлчлүүлэгч, үнэт цаас гаргагч, хөрөнгө оруулагчдын хоорондын маргааныг Санхүүгийн зохицуулах хорооны эрх зүйн байдлын тухай хуулийн 4 дүгээр зүйлийн 4.1, 33 дугаар зүйлийн 33.1, Даатгалын тухай хуулийн 82 дугаар зүйлийн 82.1.1-д тус тус заасан чиг үүргийг хэрэгжүүлэх хүрээнд санхүүгийн зах зээл дээр үйл ажиллагаа эрхэлж буй үнэт цаас, даатгал, банк бус санхүүгийн байгууллагын үйлчлүүлэгч, хадгаламж, зээлийн хоршооны гишүүд болон иргэдээс Хороонд хандаж, 2021 онд ирүүлсэн өргөдөл, гомдлын талаарх мэдээллийг дор сийрүүлэв.

1.1.1 Үнэт цаасны зах зээл

      Тайлант хугацаанд үнэт цаасны зах зээлийн зохицуулалттай этгээдүүдтэй  холбоотой нийт 143 өргөдөл, гомдол ирснээс 139-ийг нь хуулийн хугацаанд хянан шийдвэрлэж, 4 өргөдөл хянагдах шатанд байна. Өргөдөл, гомдлыг товч утгаар нь ангилбал: 

               Хүснэгт 2. Үнэт цаасны зах зээлтэй холбоотой ирсэн өргөдлийн утга
	Д/д


	Товч утга
	2019 он тоо хэмжээ
	Эзлэх
 хувь
	2020 он

тоо хэмжээ
	Эзлэх хувь


	2021 он
тоо хэмжээ
	Эзлэх 
хувь



	1
	Хувьцаа зөвшөөрөлгүй арилжаалсан 
	37
	45.7%
	42
	32.3%
	40
	27.9%

	2
	Хувьцааны бүртгэл, дансны мэдээллийг шалгуулах
	23
	28.4%
	22
	16.9%
	20
	14%

	3
	Хувьцааны тоо өөрчлөгдсөн 
	1
	1.2
	11
	8.5%
	-
	-

	4
	ХОЭБ
	-
	-
	8
	6.2%
	14
	9.8%

	5
	ХОС
	6
	7.4
	11
	8.5%


	6
	4.2%

	6
	ҮЦК, ХК-ийн үйл ажиллагаа
	14
	17.3%
	30
	23.1%
	57
	39,9%

	7
	Бусад
	-
	-
	6
	4.6%


	6
	4,2%

	
	Нийт
	81
	100%
	130
	100%


	143
	100%


Хороонд үнэт цаасны зах зээлийн байгууллагуудтай холбоотой ирүүлсэн өргөдөл, гомдлыг дараах байдлаар урьдчилан шийдвэрлэв. 

Хүснэгт 3. Үнэт цаасны зах зээлтэй холбоотой өргөдөл гомдлын шийдвэрлэлт

	Д/д


	Өргөдөл гомдол шийдвэрлэсэн утга
	2019 он
	2020 он
	2021 он 

	1
	Хорооноос үүрэг, даалгавар хүргүүлсэн 
	17
	17


	6

	2
	Хууль, хяналтын байгууллагад хандан шийдвэрлүүлэх
	14
	10


	15

	3
	Албан бичгээр холбогдох хариу өгч шийдвэрлэсэн
	48
	69


	91

	4
	Хуулийн хугацаанд хянагдаж байгаа
	2
	34


	31

	
	Нийт
	81
	130


	143


Иргэн, хуулийн этгээдээс ирүүлсэн өргөдөл, гомдлыг үндэслэн “Монголын хөрөнгийн бирж” ТӨХК, “ҮЦТХТ” ХХК, үнэт цаасны компаниас баримт, тайлбар гаргуулан тусгай зөвшөөрөл эзэмшигч, үйлчлүүлэгчийн хооронд гарсан маргааныг урьдчилан шийдвэрлэдэг. Харин хувьцааг зөвшөөрөлгүй арилжаалсан тохиолдол нь Зөрчлийн тухай хуулийн тусгай ангийн 11.10 дугаар зүйлийн 2.20 дахь хэсгийг зөрчсөн үйлдэлд хамаарах тул Зөрчил, шалган шийдвэрлэх тухай хуулийн дагуу ажиллагаа явуулж байна.

Хороонд нийт ирж буй үнэт цаастай холбоотой өргөдөл гомдлын ихэнх хувийг эзэмшигчийн зөвшөөрөлгүй арилжаалагдсан хувьцаатай холбоотой өргөдөл, гомдол эзэлж байгаа бөгөөд эдгээрийг өмнө нь Үнэт цаасны хороо /хуучнаар/-ноос үйл ажиллагаа эрхлэх тусгай зөвшөөрлийг хүчингүй болгосон брокер, дилерийн компаниудаар дамжуулан арилжаалсан байна. Энэ төрлийн өргөдлийн тоо өссөн шалтгаан нь олон нийтийн мэдээллийн хэрэгслэлээр ШӨХТГ-аас хөрөнгө оруулалтын эрхийн бичиг, ягаан цэнхэр тасалбартай холбоотой асуудлыг шалгана, Үнэт цаасны төвлөрсөн хадгаламжийн төвд харилцагчдын их хэмжээний мөнгө тараагдаагүй төвлөрч байна гэх мэдээллийг олон нийтэд хүргэснээс үүдэн иргэдээс өмнө нь тухайн асуудлаар хандан Хорооноос албан бичгээр хариу өгсөн асуудлаар дахин хандах байдал нилээд байна.


Тайлант хугацаанд үнэт цаастай холбоотой иргэдээс Хороонд ирүүлсэн өргөдөл, гомдлоос хувьцааг харилцагчийн зөвшөөрөлгүй арилжсантай холбоотой өргөдөл гомдол 27.9 хувь, хувьцааны бүртгэл, дансны мэдээллийг шалгуулах хүсэлт 14 хувь, хөрөнгө оруулалтын эрхийн бичигтэй холбоотой 9.8 хувь,  хөрөнгө оруулалтын сантай холбоотой өргөдөл 4.2 хувь, ҮЦК болон ХК-ийн үйл ажиллагаатай холбоотой  өргөдөл гомдол 39.9%, бусад хувьцаатай эсэхээ шалгуулах гэсэн хүсэлт 4.2 хувийг тус тус эзлэж байна. Хувьцааг харилцагчийн зөвшөөрөлгүй арилжсантай холбоотой өргөдөл, гомдлоос 52.4 хувийг хувьцаа худалдах захиалгын гэрээ болон бэлэн мөнгө хүссэн өргөдөл, мөнгө олгосон тайланд нэр бүхий иргэний гарын үсэг зурагдсан өргөдөл гомдол эзэлдэг бөгөөд гарын үсэг зурагдсан бол тухайн гарын үсгийг хуурамч эсэхийг эрх бүхий байгууллагаар тогтоолгох талаар зөвлөж, 2000 оноос өмнө тусгай зөвшөөрөл нь хүчингүй болсон брокер, дилерийн компани олдохгүй байгаа талаар, ХК ногдол ашиг авахгүй байгаа болон татан буугдсан, дампуурсан  дамжуулан арилжаалагдсан тохиолдолд Зөрчлийн тухай хуулийн 11.10 дугаар зүйлийн 2 дахь хэсгийн 2.20 дахь заалтыг буцаан хэрэглэх боломжгүй, гомдолд дурдсан асуудал нь тухайн үеийн хуулиар зөрчилд тооцогддоггүй байсан, зөрчлийн хэргийн хөөн хэлэлцэх хугацаа өнгөрсөн зэрэг шалтгааны улмаас зөрчлийн шинжгүй гэж үзэн гомдлыг хүлээн авахаас татгалзаж, уг асуудлаар хуулийн байгууллагад хандуулахаар урьдчилан шийдвэрлэжээ.

1.1.2 Даатгалын салбар

Тайлант хугацаанд иргэн, хуулийн этгээдээс даатгалын үйл ажиллагаатай холбоотой нийт 201 өргөдөл, гомдол ирсэнээс 189 өргөдөл, гомдлыг хуулийн хугацаанд шийдвэрлэж, 12 өргөдөл, гомдол хянагдаж байна. Өргөдөл, гомдлыг товч утгаар нь ангилбал: 

Хүснэгт  4. Даатгалтай холбоотой ирсэн өргөдлийн утга, ангилал

	Д/д                             Товч утга

	
	2019 он тоо хэмжээ
	Эзлэх

 хувь
	2020 он

тоо хэмжээ
	Эзлэх хувь


	2021 он
тоо хэмжээ
	Эзлэх 

хувь



	1
	Нөхөн төлбөр олгохоос татгалзсан
	127
	68.3%
	127
	47.2%
	133
	66.2%

	2
	Нөхөн төлбөр олголгүй удаасан
	11
	5.9%
	38
	14.1%
	21
	10.5%

	3
	Нөхөн төлбөрийг хасч олгосон
	23
	12.4%
	33
	12.3%
	22
	10.9%

	4
	Даатгалын хураамжийн маргаан
	4
	2.1%
	11
	4.1%
	1
	0.5%

	5
	Даатгалын хохирлын үнэлгээ болон бусад
	21
	11.3%
	60
	22.3%
	24
	11.9%

	
	Нийт
	186
	100%
	269
	100%
	201
	100%


Тайлант хугацааны даатгалын өргөдөл, гомдлыг бүтээгдэхүүний төрлөөр нь ангилбал:
                                            Хүснэгт  5.  Өргөдөл гомдолд эзлэх даатгалын бүтээгдэхүүний төрөл

	Д/д


	Даатгалын төрөл
	2019 он тоо хэмжээ
	Эзлэх

 хувь
	2020 он

тоо хэмжээ
	Эзлэх хувь


	2021 он
тоо хэмжээ
	Эзлэх хувь



	1
	Жолоочийн хариуцлагын даатгал
	43
	23.1%
	67
	25%
	23
	11.5%

	2
	Авто тээврийн хэрэгслийн даатгал
	77
	41.4%
	104
	38.7%
	64
	31.8%

	3
	Гэнэтийн осол, эмчилгээний даатгал /ипотек/
	13
	7%
	41
	15.2%
	64
	31.8%

	4
	Хөрөнгийн даатгал /ипотек/
	13
	7%
	20
	7.4%
	15
	7.4%

	5
	Хариуцлагын даатгал
	4
	2.2%
	3
	1.1%


	9
	4.5%

	6
	Зээлийн даатгал
	-
	-
	11
	4.1%


	4
	2.0%

	7
	Санхүүгийн даатгал 
	-
	-
	-
	-


	2
	1.0%

	8
	Даатгалын хохирлын үнэлгээ болон бусад
	3
	1.6%
	16
	6%
	20
	10.0%

	9
	Орон сууц зээлдэгчийн эрсдэлийн даатгал
	32
	17.2%
	2
	0.7%
	-
	-

	10
	Мал амьтдын даатгал
	-
	-
	-
	-


	-
	-

	11
	Ачаа, тээврийн даатгал
	1
	0.5%
	1
	0.4%


	-
	-

	12
	Хуримтлалын даатгал
	-
	-
	-
	-


	-
	-

	13
	Эрүүл мэндийн даатгал
	-
	-
	1
	0.3%


	-
	-

	14
	Агаарын хөлгийн даатгал
	-
	-
	-
	-


	-
	-

	15
	Итгэлцлийн даатгал
	-
	-
	3
	1.1%


	-
	-

	
	Нийт
	186
	100%
	269
	100%


	201
	100%


Хороонд 2021 онд ирүүлсэн даатгалтай холбоотой нийт өргөдөл гомдлыг 2020 онтой харьцуулахад 25.3 хувиар буурсан үзүүлэлттэй байна. Нийт өргөдөл гомдлын 66.2 хувийг нөхөн төлбөртэй холбоотой (хамгийн их хувь буюу 34.3 хувийг авто тээврийн хэрэгслийн даатгалын, 32.5 хувийг жолоочийн хариуцлагын албан журмын даатгалын, 17.6 хувийг гэнэтийн осол, эмчилгээний даатгалын, 8.2 хувийг хөрөнгийн даатгалын хэлбэрээр ирүүлсэн өргөдөл, гомдол), 11.9 хувийг даатгалын хохирлын үнэлгээтэй холбоотой, нөхөн төлбөрийг хасч олгосонтой холбоотой 10.9 хувь, нөхөн төлбөр олголгүй удаасантай холбоотой өргөдөл, гомдол 10.5 хувийг тус тус эзлэж байна. Энэ нь даатгалын талаар иргэдийн мэдлэг, ойлголт муугаас үүдэн даатгалын тохиолдол үүссэн даруй даатгагчид мэдэгдээгүй, даатгалын тохиолдлыг нотлоогүй, даатгуулаагүй жолооч нь шуурхай албанд мэдэгдэх үүргээ биелүүлээгүй, даатгуулагч даатгалын хураамжийг хугацаанд нь төлөөгүй, зэргээс үүдэн даатгалын нөхөн төлбөр авах боломжгүй байдал үүссэнтэй холбоотой өргөдлүүд нилээд байна. 

Даатгагчийн зүгээс иргэдийн мэдлэг мэдээлэл дутмаг байдлыг ашиглан үндэслэлгүйгээр нөхөн төлбөрийг хасч олгосон, даатгалын нөхөн төлбөр олгохдоо хууль тогтоомж болон гэрээнд заагаагүй аливаа шаардлага, хязгаарлалт тавих, бүлгийн хэлбэртэй даатгалын гэрээ байгуулахдаа даатгуулагчид бүтээгдэхүүний талаар танилцуулга хийхгүйгээр, зөвшөөрөл авалгүйгээр гэрээ хийх, даатгуулагчид танилцуулахгүйгээр гэрээний нөхцөлийг өөрчлөх, гэрээнд заасан эрсдэлийн дагуу даатгалын тохиолдолд үүсч, гэрээнд нөхөн төлбөр олгохоор зохицуулагдсан байхад илт үндэслэлгүйгээр татгалзах, нөхөн төлбөр олгохгүй удаах, даатгуулагчдыг чирэгдүүлж, залхаах, даатгалын гэрээнд даатгалын зүйлийн талаарх мэдээллийг зөрүүлж бичсэн зэрэг зөрчил дутагдал байна.

2020 онд Хороонд өргөдөл, гомдол ирүүлсэн 93 даатгуулагчийн нөхөн төлбөрт нийт 1,557,600,000 төгрөгийг олгуулахаар урьдчилан шийдвэрлэснээс 46 иргэн, хуулийн этгээдэд нийт 444,600,000 төгрөгийн нөхөн төлбөр, 2021 онд 89 иргэн, хуулийн этгээдэд 833,710,748 төгрөгийн нөхөн төлбөрийг олгохоор урьдчилан шийдвэрлэснээс, даатгагч 29 иргэн, хуулийн этгээдэд 117,209,587 төгрөгийн нөхөн төлбөрийг тус тус олгосон байна.

1.1.3 Банк бус санхүүгийн байгууллага

Иргэн, аж ахуйн нэгж, байгууллагаас Банк бус санхүүгийн байгууллага (ББСБ)-ын үйл ажиллагаатай холбоотой нийт 84 өргөдөл, гомдол ирснээс 80 нь хуулийн хугацаанд хянан шийдвэрлэгдэж, 4 өргөдөл хянагдах шатанд байна. Өргөдөл, гомдлыг товч утгаар нь ангилбал: 

Хүснэгт 6. ББСБ-ын үйл ажиллагаатай холбоотой өргөдөл

	Д/д


	Өргөдөл гомдлын товч утга
	2019 он тоо хэмжээ
	Эзлэх

 хувь
	2020 он

тоо хэмжээ
	Эзлэх хувь


	2021 он
тоо хэмжээ
	Эзлэх 

хувь



	1
	Зээлийн мэдээллийн сангийн мэдээлэл
	14
	20.0%
	29
	32.2%
	40
	47.6%

	2
	Зээл болон хүүгийн тооцоолол
	-
	-
	-
	-
	7
	8.3%

	3
	Барьцааны зүйл чөлөөлүүлэх
	-
	-
	-
	-
	2
	2.4%

	4
	Зээлийн гэрээний маргаан
	6
	8.6%
	20
	22.2%
	4
	4.8%

	5
	ББСБ-ын үйл ажиллагаа
	29
	41.4%
	25
	27.8%
	20
	23.8%

	6
	Лавлагаа
	15
	21.4%
	12
	13.3%
	5
	6.0%

	7
	Бусад 
	6
	8.6%
	4
	
	6
	7.1%

	
	Нийт
	70
	100%


	90
	100%
	84
	100%



2020 оныг өмнөх онтой харьцуулбал, нийт Хороонд ирүүлсэн өргөдлийн тоо 28.6 хувиар өссөн бол эдгээрийн 82.2 хувийг банк бус санхүүгийн байгууллагын үйл ажиллагаа, зээлийн гэрээний маргаан, зээлийн мэдээллийн санд бүртгэсэн зээлийн ангилалтай холбоотой маргаан эзэлж байгаа ба 2021 оныг өмнөх онтой харьцуулахад нийт ирсэн өргөдлийн тоо 6.7 хувиар буурсан байна. Нийт өргөдөл, гомдлын 47.6 хувийг зээлийн мэдээллийн сангийн мэдээлэлтэй холбоотой, 23.8 хувийг банк бус санхүүгийн байгууллагын үйл ажиллагаатай холбоотой,  8.3 хувийг зээл болон хүүгийн тооцоололтой холбоотой, 4.8 хувийг, зээлийн гэрээний маргаантай холбоотой, гомдлууд эзэлжээ.

Банк бус санхүүгийн байгууллагын зүгээс “Коронавируст халдвар /ковид 19/-ын цар тахлын үед банк бус санхүүгийн байгууллагуудад хэрэгжүүлэх арга хэмжээний тухай” Хорооны 2020 оны 12 дугаар сарын 23-ны өдрийн 1020 дугаартай тогтоол, Засгийн газрын “Бүх нийтийн бэлэн байдлын зэрэгт шилжүүлсэнтэй холбогдуулан эдийн засгийг дэмжих чиглэлээр авах арга хэмжээний тухай” 2020 оны 11 дүгээр сарын 18-ны өдрийн 183 дугаар тогтоолоор өгсөн чиглэлийн дагуу Хорооны Ажлын албаны “Мэдэгдэл хүргүүлэх тухай” 2020 оны 12 дугаар сарын 11-ний өдрийн 3/4762 дугаартай албан бичгийн хэрэгжилтийг ханган ажиллаж, зээлдэгчийн хүсэлтийг хүлээн авч боломжит байдлаар гэрээнд өөрчлөлт оруулах арга хэмжээг авч байгаа гэх боловч зээлдэгч иргэдийн зүгээс зээлдүүлэгч байгууллага нь зээлийн гэрээг сунгуулах хүсэлтийг хүндэтгэн үзэх шалтгаангүйгээр хүлээн авахгүй байгаа талаарх гомдол нилээд ирж байгаагаас харагдаж байгаач иргэд хохирсоор байна.  

Энэ Ковидын улмаас иргэд хөл хорионд орсноос ажил, бизнес тасалдаж иргэд зээлээ төлөөгүй хугацаа хэтрүүлсэн, өөрсдийн мэдлэг мэдээлэл дутмаг байдлаас зээл хойшлуулах хүсэлтээ тухай банк бус санхүүгийн байгууллагад албан ёсоор хүргүүлээгүй, утсаар яриад орхисон зэрэг шалтгааны улмаас маргаан үүсч, зээлийн мэдээллийн санд муу зээлдэгчээр бүртгүүлсэнтэй холбоотой гомдлууд байна.

Хүснэгт 7. ББСБ-тай холбоотой өргөдөл гомдлын шийдвэрлэлт
	 
Д/д
 
	Өргөдөл гомдол шийдвэрлсэн утга
	2019 он

 тоо хэмжээ
	2020 он

тоо хэмжээ
 
	2021 он
тоо хэмжээ

	1
	Хорооноос үүрэг даалгавар хүргүүлсэн 
	     18
	     4


	12

	2
	Хууль хяналтын байгууллагад хандан шийдвэрлүүлэх
	4
	6
	17

	3
	Зөрчил шалган шийдвэрлэх тухай хуулийн дагуу хариуцлага оногдуулсан
	3
	-
	-

	4
	Холбогдох хариу өгч шийдвэрлэсэн
	45
	68


	39

	5
	Хуулийн хугацаанд хянагдаж байгаа
	-
	12


	16

	 
	Нийт
	70
	90
	84


1.1.4  Хадгаламж, зээлийн хоршоо
Иргэн, аж ахуйн нэгж, байгууллагаас Хадгаламж, зээлийн хоршоо (ХЗХ)-дын үйл ажиллагаатай холбоотой нийт 21 өргөдөл, гомдол ирснээс  19 нь хуулийн хугацаанд хянан шийдвэрлэгдэж, 1 өргөдөл хянагдах шатанд байна. Дээрх тоонд “Монкорд” ХЗХ-той холбоотой өргөдөл, гомдол багтаагүй болно.
Өргөдөл, гомдлыг товч утгаар нь ангилбал: 

                    Хүснэгт 8. ХЗХ-дын үйл ажиллагаатай холбоотой ирүүлсэн өргөдлийн товч утга
	 
	Товч утга
	2019 он 
тоо хэмжээ
	Эзлэх хувь
	2020 он
	Эзлэх хувь
	2021он
	Эзлэх хувь

	Д/д
	
	
	
	тоо хэмжээ
	
	тоо хэмжээ
	

	1
	Лавлагаа гаргуулах
	4
	44%
	3
	30%
	3
	14%

	2
	Хадгаламж буцаан олгоогүй
	-
	-
	-
	-
	1
	5%

	3
	ХЗХ-дын үйл ажиллагаа
	5
	56%
	7
	70%
	7
	33%

	4
	Бусад
	-
	-
	-
	-
	10
	48%

	 
	Нийт
	9
	100%
	10
	100%
	21
	100%


Хадгаламж зээлийн хоршоотой холбоотой Хороонд ирүүлсэн өргөдлийн тоо өссөн дүнтэй байна. 48 хувийг ногдол ашигтай холбоотой, 33 хувийг ХЗХ-ны үйл ажиллагаатай холбоотойгоор тус тус ирүүлсэн байна.
 
Хөрөнгө оруулагч, үйлчлүүлэгчийн эрх ашгийг хамгаалахад тулгарч буй хүндрэл бэрхшээл:

1. Хэрэглэгчийн эрхийг хамгаалах хууль эрх зүйн тогтолцоо бүрдээгүйгээс хүндрэл үүсч байна нөгөөтэйгүүр хэрэглэгч үйлчлүүлэгчдийн эрх ашиг хамгаалагдаагүй байна.
2.Санхүүгийн зохицуулах хорооны санхүү, төсвийн хязгаарлагдмал байдалтай холбоотойгоор орон нутагт үйл ажиллагаа явуулж буй тусгай зөвшөөрөл эзэмшигчид, мэргэжлийн оролцогчид болон иргэдэд чиглэсэн сургалт, мэдээллийн хүртээмж хангалттай хэмжээнд хүрч чадахгүй байна.
3. Санхүүгийн боловсрол, хэрэглэгчийн эрхийг хамгаалах асуудлаар  зохицуулалтын байгууллагыг чадавхижуулах шаардлага үүсч байгаа ба боловсон хүчнийг чадавхижуулах, боловсон хүчний бодлого хэрэгтэй байна
4. Өргөдөл шийдвэрлэлтийн үйл ажиллагааны процесс, авах арга хэмжээний хүрээ үнэт цаас, даатгал, банк бус санхүүгийн байгууллага, хадгаламж зээлийн хоршоонд харилцан адилгүй байгаагаас хамааран тухайн өргөдлийн шийдвэрлэх хугацаа өөр өөр байгаа хэдий ч дийлэнх өргөдөл, гомдлын утга, агуулгууд нь тухайн мэргэжлийн нарийвчилсан ур чадвар шаардсан, оролцогч талуудын хоорондын илүү төвөгтэй маргааны хэлбэртэй болсон, мөн  нэмэлт материал, шаарддаг зэргээс шалтгаалж цаг хугацаа нилээд алддаг, хугацаа хэтрэх тохиолдол гардаг. /Жишээлбэл үнэт цаастай холбоотой өргөдөл гомдлын хувьд нэг иргэн өргөдөл өгч байгаа боловч гэр бүлийн гишүүн 2-10 хүний хувьцаатай холбоотой асуудлыг шалгуулдаг ч 1 иргэний өргөдөл шийдвэрлэж байгаагаар бүртгэгддэг. Үүнийг шалгахад Үнэт цаасны компани, Үнэт цаасны төвлөрсөн хадгаламжийн төв, Монголын хөрөнгийн бирж гэсэн 3 байгууллага руу анхан шатны баримт гаргуулахаар албан бичиг хүргүүлж хариу ирэхээр иргэнд өргөдлийн хариуг хүргүүлдэг. Мөн 20-30 жилийн өмнөх хувьцаа худалдсантай холбоотой анхан шатны баримт шүүж гаргуулахад хүндрэл үүсдэг, хугацаа шаардагддаг/. Мэдээллийн нэгдсэн сан байхгүйтэй холбоотой өргөдөл шийдвэрлэлт удааширдаг, мэдээлэл солилцооны асуудал /МХБ, ҮЦТХТ-рүү явуулах/-аас хүндрэл үүсч цаг хугацаа алддаг. Дээрх байгууллагуудтай дундын мэдээллийн сан үүсгэх, мэдээлэл шуурхай солилцох шаардлага үүсч байна. Мэдээллийн сан үүссэнээр өргөдөл шийдвэрлэлтийн үйл ажиллагааны процесс сайжирч уг сангаа ашиглаад бүртгэх тусгай програмтай болох шаардлагатай байна. 
Хэрэглэгчийн болон хөрөнгө оруулагч, үйлчлүүлэгчийн эрхийг хамгаалах чиглэлээр авч хэрэгжүүлсэн арга хэмжээ:  




1. “Санхүүгийн хэрэглэгчийн эрх ашгийг  хамгаалах тухай” хуулийн төслийн ажлын хэсэгт ажиллаж байна. 



2. Үнэт цаасны зохицуулалттай этгээд,  Банк бус санхүүгийн байгууллага,  Даатгалын болон даатгалын зуучлагч компаниудтай мэдээлэл солилцох цахим хэлэлцүүлэг тус тус зохион байгуулсан.



3. Тайлант хугацаанд иргэнээс ирүүлсэн зөрчлийн шинжтэй 2 гомдол мэдээлэлд үндэслэн зөрчлийн хэрэг нээж, зөрчил шалган шийдвэрлэх ажиллагаа явуулж, 1 ХХК-д холбогдуулан нээсэн зөрчлийн хэргийг хэрэгсэхгүй болгон шийдвэрлэж, 1 ХХК-д холбогдох зөрчлийн хэрэгт шийтгэл ногдуулахаар зөрчил шалган шийдвэрлэх ажиллагаа явуулж хуулийн этгээдийг 5 сая төгрөгөөр торгосон.



4. “Бодь даатгал” ХХК-ийн нэхэмжлэлтэй Хорооны шийдвэрийг хүчингүй болгуулахаар нийслэлийн анхан шатны шүүх хуралд итгэмжлэгдсэн төлөөлөгчөөр, “Номин даатгал” ХХК-ийн нэхэмжлэлтэй Хорооны шийдвэрийг хүчингүй болгуулахаар нийслэлийн анхан шатны шүүх хуралд итгэмжлэгдсэн төлөөлөгчөөр тус тус оролцсон.




5. Хөрөнгө оруулагч хэрэглэгчийн эрх ашгийг хамгаалах гарын авлага гаргаж, Хорооны цахим хуудаст байршуулан олон нийтэд түгээсэн.

6.Санхүүгийн хэрэглэгчийг хамгаалах стратеги төлөвлөгөө /2022-2026/-ний төслийг бэлтгэн Хорооны стратеги төлөвлөгөөнд тусгуулахаар боловсруулан бэлтгэсэн, санал авахаар ажиллаж байна.
7. Иргэдээс ирүүлсэн өргөдлийн агуулгад тулгуурлан холбогдох журам, зааварт өөрчлөлт оруулах саналыг Даатгалын газарт хүргүүлж, ажлын хэсэгт ажилласан.
8. Хөдөө орон нутаг болон аливаа шалтгааны улмаас өөрийн биеэр ирэх боломжгүй иргэдэд зориулж Хорооны цахим хуудсаар дамжуулан өргөдөл, гомдлыг хүлээн авч шийдвэрлэж байна.
9. Санхүүгийн зохицуулах хорооны хар жагсаалтад бүртгэх үйл ажиллагааны журам боловсруулах ажлын хэсэг, Даатгалын салбарын эрх зүйн орчныг боловсронгуй болгох чиг үүрэг бүхий ажлын хэсэг, Жолоочийн даатгалын тухай хуулийг шинэчлэн найруулах чиг үүрэг бүхий ажлын хэсэгт тус тус ажиллаж санал өгсөн.
10. 2021 онд албан бичгээр болон цахимаар нийт 699 өргөдөл, гомдол ирүүлснээс албан бичгээр буюу цаасаар нийт 475 өргөдөл, гомдол ирүүлснийг хүлээн авч тайлант хугацаанд 454 өргөдлийг шийдвэрлэж, 21 өргөдөл хуулийн хугацаанд хянаж байна. Цахимаар /info@frc.mn болон Хорооны сайтад/ ирүүлсэн 224 өргөдөл,  гомдолд хариу өгч, утсаар болон ажлын байран дээр ирсэн 2206 иргэн, хуулийн этгээдэд зөвлөгөө мэдээлэл өгч ажилласан.

11. Хороонд ирүүлсэн нийт өргөдөл гомдлын бүртгэл судалгааг зохицуулалтын салбар тус бүрээр тогтмол хөтөлж, мэдээллийн бааз үүсгэсэн.
12. Тайлант хугацаанд Хороонд ирүүлсэн өргөдөл, гомдлыг хуульд заасан хугацаанд урьдчилан шийдвэрлэж, харилцагчийн хохирол барагдуулах талаар өгсөн үүрэг даалгаврын биелэлтийг хангуулан даатгалтай холбоотой 89 иргэн, хуулийн этгээдэд 833,710,748 төгрөгийн нөхөн төлбөрийг олгохоор урьдчилан шийдвэрлэснээс, даатгагч 29 иргэн, хуулийн этгээдэд 117,209,587 төгрөгийн нөхөн төлбөрийг олгуулсан.

ЦААШИД ХОРООНООС АВЧ ХЭРЭГЖҮҮЛЭХ
АРГА ХЭМЖЭЭНИЙ САНАЛ:
1.    Санхүүгийн хэрэглэгчийн /Хөрөнгө оруулагч, үйлчлүүлэгчийн/ эрх ашгийг хамгаалах тогтолцоог боловсронгуй болгох, хууль тогтоомжийг хэрэгжүүлэх, хяналт тавих;
2. Хөрөнгө оруулагч, үйлчлүүлэгчийн эрх ашгийг хамгаалах стратеги төлөвлөгөөг Хорооны стратеги төлөвлөгөөнд тусгуулах;
3. Хөрөнгө оруулагч, үйлчлүүлэгчийн эрх ашгийг хамгаалахад зах зээлд оролцогчдын оролцоог нэмэгдүүлэх;
4. Олон нийтийн санхүүгийн суурь боловсролыг дээшлүүлэх;
5. Хороонд ирүүлж буй өргөдөл гомдлын нэгдсэн бүртгэлийг хийх, мэдээллийн сан үүсгэх тусгай програм хангамжтай болох, сайжруулалт хийх;
6. Иргэдээс ирүүлж буй өргөдөл, гомдлыг цахимаар авахад өргөдлийн маягт, хавсаргах материалын жагсаалт загварыг батлан мөрдүүлэх;
7. Хорооны чиг үүрэгт хуулиар шинэ бүтээгдэхүүн үйлчилгээтэй холбоотой зохицуулалт нэмэгдэж байгаатай холбоотойгоор орон тоо нэмэгдүүлэх, бүтцийн асуудлыг шийдвэрлэх;
8. Санхүүгийн хэрэглэгчийн болон хөрөнгө оруулагч, үйлчлүүлэгчийн эрх ашгийг хамгаалах чиглэлээр ажиллах албан хаагчдыг сургалтад хамруулах.
ХӨРӨНГӨ ОРУУЛАГЧ, ҮЙЛЧЛҮҮЛЭГЧИЙН
ЭРХ АШГИЙГ ХАМГААЛАХ ЧИГЛЭЛ

*Ажлын хэрэгцээнд зориулав.


